
ӨРКЕН

Аялаймын сені, Қызылорда!

Биыл қалада қызу 
тірлік. Соның ішінде 
жолдарды жөндеу 
жұмысы қарқынды. 
Осыған орай қала 
әкімі Асылбек 
Шәменов тиісті сала 
басшыларымен, 
БАҚ өкілдерімен 
бірге қалада 
бастау алған жаңа 
жолдардың құрылыс 
жұмыстарын 
бақылады.

Құндылығымызды қайта жаңғырту, дәстүрімізді санаға 
сіңіру  мақсатында қала әкімдігінің ұйымдастыруымен 
облыстық ардагерлер үйі жанындағы «Белсенді ұзақ өмір 
сүру» орталығында Амал мерекесі тойланды. 

19 наурызда ҚР Парламенті Мәжілісінің және 
барлық деңгейдегі мәслихат депутаттарын сайлау 
өтеді. Бір ай көлемінде депутаттыққа кандидаттар 
өздеріне қарасты сайлау округі бойынша үгіт-
насихат жұмыстарын жүргізді. Бұл жұмыстар кеше 
өз мәресіне жетті. 

ЖАҢА ӘУЕЖАЙ: 
қала қақпадан басталады

ЖОЛДЫҢ САНЫ ЕМЕС, САПАСЫ МАҢЫЗДЫ

Амал мерекесін 
тойлады

КӨШЕРБАЕВ КӨШЕСІНЕ 
КЕЛДІК

Ертең сайлау өтеді

Қала әкімі алдымен Е.Көшербаев көшесіне 
төселіп жатқан тротуардың  құрылысымен 
танысты. Ұзындығы 3,8 шақырымды құрайтын 
бұл жаяу жүргіншілер жолын «Қызылорда 
жолдары» ЖШС салуда. Бекітілген кесте 
бойынша ауқымды шаруа маусым айында 
аяқталуы керек. Осыған байланысты шаһар 
басшысы серіктестік директорына жұмыстың 
мерзімінде және сапалы орындалуын тапсырды. 
Ал күнделікті бақылау жауапты сала қалалық 
тұрғын үй-коммуналдық шаруашылық, авто
мобиль жолдары және жолаушылар көлігі 
бөліміне жүктелді.

Қыстан аман-есен шыққан жұрт
шылық айналасының амандығын 
сұрауды, бата алуды әдетке айнал
дырған. Ұлтымыздың осы бір 
ұмытыла бастаған дәстүрі бүгінде 
қайта жаңғыруда. Осылайша Наурыз 
– Амал мерекесінен бастау алған. 
Тағылымды шараға қала әкімінің 
орынбасары Жанмұрат Сейілов 
пен облыстық ардагерлер кеңесінің 
төрағасы Серік Дүйсенбаев қатысып, 
ардагерлерге жылы лебіздерін 
жеткізді. 

Қытымыр қыстың соңғы айы 
бітіп, жылылығы мен шуағын әке
летін көктем мерекесінде жиылған 

жұртшылық қол алысып, амандық-
саулық сұрасып, бір-біріне ізгі ті
лектерін айтты. Келген қонақтар 
қазақтың ұлттық тағамдары ұсы
нылған ақ дастарханнан дәм татып, 
өнерпаздардың өнерін тамашалады. 
Орталықта ем алушы ардагерлермен 
бірге ән шырқап, би билеп мерекені 
ерекше атап өтті. 

Мән-мағынаға толы бұл шара үл
кендердің ақ батасымен тәмамдалды. 
Орталықтағы Амал мерекесі осы
лайша өз деңгейінде тойланып, көп
шілікке қуаныш сыйлады.

А. Сайдулла

Бұл сайлау бұған дейінгі 
сайлаулардан өзгеше. Басты 
ерекшелігі, бұрын депутаттар партия 
арқылы сайланса, енді оларды халық 
өзі сайлайды. Сайлаушыларға 5 түрлі 
бюллетень беріледі. Олар әр түрлі 
түспен белгіленген. 

Көк түс – ҚР Парламенті 
Мәжілісінің партиялық тізімдер 
бойынша сайланатын кандидаттарға, 
жасыл түс – ҚР Парламенті Мәжілісінің 
бірмандаттық аумақтық сайлау 
округтері бойынша, қызылкүрең түс 
– облыстық мәслихаттың партиялық 
тізімдеріне, қызғылт сары түс – 
бірмандаттық аумақтық сайлау 
округтері бойынша сайланатын 

мәслихат кандидаттарына, сұр түс 
– қала, аудандық мәслихаттарының 
бірмандаттық аумақтық сайлау 
округтері бойынша сайланатын 
депутаттарды сайлау үшін беріледі. 
Сондай-ақ бюллетеньде «бәріне 
қарсымын» деген белгі бар.

Сайлау туралы барлық ақпаратты 
https://saylau.orda.gov.kz платформасы 
арқылы білуге болады. Сонымен бірге  
https://t.me/sailau_kzoBot телеграм бот, 
smart qyzylorda мобильді қосымшасы  
жұмыс істейді. Бұдан бөлек, 109 
саll орталығы арқылы да кез келген 
сұрағыңызға жауап ала аласыз.

«Ақмешіт-ақпарат»

НАУРЫЗДАҒЫ 
ҚОНЫС ТОЙ

«ҚАЛАУЛЫ БАЛА 
ДҮНИЕГЕ КЕЛСЕ ДЕЙМІН»

«Көрісу күнінде» облыс 
әкімі ел ағаларымен бірге жаңа 
әуежайдың іргетасын қалау 
рәсіміне қатысып, жерлестерін 
береке мен бірлікке бастайтын  
Амал мерекесімен құттықтады.

− Мемлекет басшысы Қасым-
Жомарт Кемелұлының Сыр 
еліне деген қолдауымен аймақта 
берекелі істер атқарылуда. Об
лыс орталығында қала көркін 
еселеп, ажарын айшықтай түсетін 
бірқатар зәулім ғимараттың 
іргетасы қаланып, әлеуметтік 
нысандарды салу сәтті жүзеге 
асуда. Өздеріңізге белгілі, әуе 
қатынасы – өзінің ерекшелігімен 
үлкен сұранысқа ие, серпінді 
дамып келе жатқан саланың 
бірі. Жолаушылар және жүк 
ағымын ұлғайту, қызмет сапа
сын жақсарту үшін әуежайдың 
жаңа терминалын салу жөнінде 
шешім қабылданып, құрылыс 
жұмыстары жүргізілуде. Жаңа 
терминал Болат Өтемұратов 
қорының қаржысы есебінен 
салынуда.

Ұлыстың ұлы күні қарсаңында қызылордалықтарға жаңа баспана кілті 
табысталды. Шараға облыс әкімі Нұрлыбек Нәлібаев қатысып, көпшілікті 
қоныс тойымен құттықтады. 

Жаңа жыл мерекесіне орай баспаналы болған тұрғындардың қуанышында 
шек жоқ. Көптен бері апатты деп танылған үйді пана еткен оларға пәтер кілті 
сол жағалаудағы жаңа 40 пәтерлі көпқабатты үйден  берілді.

– Кейінгі жылдары Сыр өңірінде тұрғын үй құрылысы қарқынды дамып, қала 
аумағы әлдеқайда ұлғайды. Мемлекет басшысы Қасым-Жомарт Кемелұлының 
Сыр еліне деген қолдауымен аймақта берекелі істер атқарылуда. Облыс 
орталығында қаланы көріктендіріп, ажарын айшықтай түсетін бірқатар зәулім 
ғимараттың іргетасы қаланып, әлеуметтік нысандарды салу сәтті жүзеге асуда. 
Осының алдында жерлесіміз Болат Өтемұратовтың қолдауымен салынатын 
«Қорқыт ата» әуежайының жаңа жолаушылар терминалының іргетасын қалау 
рәсіміне қатыстық. Терминалдың құрылысы келер жылы аяқталып, ел игілігіне 
табысталатын болады, – деді аймақ басшысы.

Жиында қоныс той иелерінің атынан зейнеткер Әлима Әбішева алғыс 
білдіріп, тұрғындарды наурыз мерекесімен құттықтады. Сондай-ақ аймағымызға 
белгілі тұлғалар қауымы жиылғандарға ақ батасын берді.

Қызылорда қаласының әуежайына айтылар сын-пікір аз емес. Дегенмен қазірдің 
өзінде осы әуежай арқылы бір жылда 1400 рейс орындалады екен. Облыс әкімі Нұрлыбек 
Нәлібаев өңірдегі көлік саласын реттеуге барынша күш салуда. Қоғамдық көлік қызметін 
реттеу мақсатында жаңа автобустар алынып, қала мен елді мекендердегі жол құрылысы 
қарқынды жүргізілуде. Енді міне, аймақтағы жаңа әуежай терминалының құрылысы 
басталды.

БҮГІНГІ САНДА:

АҚСУАТТА ЖАБЫҚ 
СПОРТ КЕШЕНІ САЛЫНУДА

АРТ-ТЕРАПИЯНЫҢ 
ҚҰПИЯСЫ

4



Қала іргесінде орналасқан 
Ақсуат ауылдық округінде жақсы 
жаңалық аз емес. Білімі, мәдениеті, 
спорты бір сөзбен айтқанда 
әлеуметтік ахуалы тұрақты 
ауылдың тұрмысы да жақсы. 

Соңғы жылдары аталған ауыл
дық округте спорттық ойын 
алаңдары көптеп бой көтеруде. 
Жақында «Samruk-Kazyna 
Trust» корпоративтік қорының 
қолдауымен құны 239 миллион 
теңгені құрайтын спорт кешенінің 
құрылысы басталды. Мұндай 
жабық спорт кешені қалаға қарасты 
ауылдар арасында тек Ақсуат елді 
мекенінде бой көтеруде. Кешен 
жуық арада ел игілігіне берілмек. 
Осы орайда ауыл әкімі Мәмбетәлі 
Ақмырзаев құрылыс алаңына 
барып, жұмыс барысымен танысып 
қайтты.

– Ойын алаңдары туралы әлеу
меттік желіден «қирап қалды, 
сынып қалды, қайда кетті» деген 
сияқты көп сын айтылады. Біз 
ойын алаңдарына қатты мән беріп 
жүрміз. Өздеріңіз білесіздер, 

ауылда 3 ойын алаңы бар. 
Сонымен қатар «Балалар жылы» 
аясында демеушілердің қаражаты 
есебінен ауылдық округтен екі 
спорттық ойын алаңдарының 
құрылысы басталған. Бүгінде оның 

біреуіне кіші футбол алаңы мен 
тренажерлық құрылғылары орна
тылып пайдалануға берілді. Екін
шісінің құрылыс жұмыстары жүр
гізілуде. Ғимарат толық заманауи 
қондырғылармен жабдықталып, 
спортшылардың жаттығуы үшін 
барлық жағдай жасалмақ. Кешен 
пайдалануға берілгенде ауыл 
балаларының спорттың бірнеше 
түрімен айналысуына мүмкіндік 
туады. Бірінші кезекте сапаға 
мән беріп, құрылыс жұмыстарын 
уақытылы аяқтау маңызды. Барлық 
жұмыстарды абыроймен атқарып, 
тездетіп бітіру керек. Күнделікті 
өзім қадағалап, назарда ұстаймын. 
Материалдың да, жұмыстың да 
сапасы бақылауымда болады, – 
деді ауыл әкімі.

Ауылда бұған дейінде бірнеше 
спорттық ойын алаңдары салынған. 
Қазіргі таңда мұнда 3 спорт және 
балалар ойын алаңы бар. Былтыр 
тағы екі спорт алаңының іргетасы 
қаланған. Алдағы уақытта екінші 
нысан пайдалануға берілмек. Мер
дігер мекеме мамандары құрылыс 
жұмыстарын екі ай көлемінде 
бітіріп, ел игілігіне пайдалануға 
беруді жоспарлап отыр.

А.СЕЙІЛ

АҚМЕШІТ АПТАЛЫҒЫ

СЕМИНАР

Шараға азаматтық істер жөніндегі 
сот алқасының төрағасы мен судья
лары, Қызылорда облысының маман
дандырылған ауданаралық эконо
микалық, Қызылорда қалалық, 
аудандық және оған теңестірілген 
соттардың судьялары мен төрағалары, 
Қызылорда облысы бойынша мем
лекеттік кірістер департаментінің 
өкілдері қатысты.

Семинарды азаматтық істер 
жөніндегі сот алқасының төрағасы 
М.Текетаев ашып, күн тәртібіндегі 
алғашқы мәселе бойынша баяндама 
жасау үшін Қызылорда қалалық 

сотының судьясы Э.Ахметоваға сөз 
берді.

Баяндамашы аталған заңның қол
данысқа енгенін, сондықтан қарызы 
бар азаматтар банкроттыққа арыз бере 
алатынын атап өтті. Ерекшелікке сай 
бұл рәсімдерді тек қарыз алушының 
өзі ғана бастай алатынын, яғни несие 
берушінің борышкерге қатысты осы 
рәсімдерді қолдануға құқығы жоқ 
екенін айтты.

Сонымен қатар «Банкроттық 
туралы» заң аясында рәсімдердің 
үш түріне тоқталды. Атап айтқанда, 
бірінші, соттан тыс банкроттықты –  

азаматтар тек банктер, микроқаржы 
ұйымдары және коллекторлық 
агенттіктер алдындағы борыштары 
бойынша келесі шарттарға сәйкес, 
екіншісі сот банкроттықты 

–  азаматтар қарызы 1600 АЕК 
– тен астам  және кредиторлар 
алдындағы борыштардың барлық 
түрлері бойынша, үшіншісі төлем 
қабілеттілігін қалпына келтіру, яғни 

тұрақты табыс болған жағдайда сотта 
қарыздарды бөліп төлеу мүмкіндігіне 
сай қолданыла алатындығы айтылды.

Ал Қызылорда облысының 
мамандандырылған ауданаралық 
экономикалық сотының судьясы 
Н.Еламанов баяндама жасап, 
борышкердің төлем қабілеттілігін 
қалпына келтіруде судьяның іс-
әрекеттерінің алгоритмін слайд 
бойынша таныстырып өтті. 
Заңда көрсетілгендей, сот бо
рышкердің арызын өндіріске қа
былдағаннан кейін уәкілетті 
органның екі жұмыс күні ішінде 
қаржы басқарушысын тағайындау 
міндетті екендігін, сонымен қатар 
егер сот банкроттық қолдану 
туралы шешім қабылдағанда қаржы 
басқарушысы қорытынды есебін 
және банкроттың міндеттемелерін 
тоқтатуға негіздердің бар немесе жоқ 

екендігі туралы қорытындысын сотқа 
ұсынатынын айтты.

Мұнан соң Қызылорда облысы 
бойынша мемлекеттік кірістер 
департаментінің бөлім басшысы 
Г.Ертанова тақырыпқа сай баяндама 
жасап, банкроттықтың салдарын 
атап өтті. Яғни банкрот деп танылған 
азаматтың 5 жыл ішінде несиелер 
мен микрокредиттер алуына тыйым 
салынады, қайта банкроттық 7 жылдан 
кейін ғана мүмкін болады және 
банкроттық болғаннан кейін 3 жыл 
бойы қаржылық жағдайы бақылауда 
болатындығын айтып өтті.

Семинарды қорытындылаған 
М.Текетаев алдағы уақытта осы  
бағытта азаматтарға түсіндірме 
жұмыстарын  жүргізу қажет екендігін 
айтты.

А.ОЛЖАБАЕВА

АҚСУАТТА ЖАБЫҚ 
СПОРТ КЕШЕНІ САЛЫНУДА

Басы 1-бетте

Басы 1-бетте

Басы 1-бетте

КБИ көшелері 
жаңаланады

Соңғы жылдары қаланың шет ай
мақтарына басымдық беріліп келеді. 
Тозығы жеткен электр желілері 
ауыстырылып, жаңа жолдар мен жаяу 
жүргіншілер жолы салынып, халықтың 
сұранысы қанағаттандырылуда. 

Соның дәлелі, қазірде КБИ тұрғын 
ауданындағы 7 көшеге қиыршық тас 
пен асфальт төселуде. Жалпы ұзындығы 
3 шақырымды құрайтын бұл жолдар 
мамыр айында толығымен жаңаланады. 
Жұмыс барысын бақылауда қала 
әкімімен кездескен тұрғындар игілікті 
істің басталуына алғыстарын жеткізді.

– Биыл Қызылорда қаласы мен 
қалаға қарасты елді мекендердегі 236 
көшеге орташа жөндеу жүргізу, 19 
көшеге жаяу жүргіншілер жолын салу 
үшін 5,7 млрд теңге бөлініп отыр. Оның 
ішінде 99 көшеге асфальт және 137 
көшеге тас төселген. Бүгінде жұмыс 
басталып кетті.

Мақсатым – әрбір жұмыстың 
сапасына, уақытына мән беру. Бұл 
жөнінде тиісті мамандарға арнайы 
тапсырма берілді. Ендігі жерде тікелей 
өзім қадағалап отырамын, – деді қала 
басшысы.

Бәйтеректе асфальттанар 
көше көп 

«Бәйтерек» тұрғын ауданындағы 7 
көшеге де орташа жөндеу жұмыстары 
басталды. Бүгінде мердігер мекеме 
алғашқы көшенің асфальт жабындысын 
нығыздауды аяқтау кезеңінде тұр. 
Жоспарға сәйкес жалпы ұзындығы 12 
шақырымға жуық көшелерге асфальт 
төсеу  мамыр айында аяқталады. 

Пресс тур барысында қала әкі
мі Асылбек Шәменов мердігер меке
ме басшылығына жұмыстардың бе
кітілген стандарттарға сәйкес тексеру 
жұмыстарынан кейін қабылданатынын 
айтып, сапаны бірінші кезекке қоюды 
тапсырды.

Ақтолқын НҰРЛЫБАЙ

Қызылорда облыстық сотында «Қазақстан Республикасы 
азаматтарының төлем қабілеттілігін қалпына келтіру 
және банкроттық туралы» заңының кейбір ерекшеліктері» 
тақырыбында семинар өтті.

«БАНКРОТ» БОЛҒЫҢЫЗ КЕЛЕ МЕ?

Әкімдік әуежайдың сыртқы 
инженерлік-коммуникациялық 
инфрақұрылымын жетілдіріп, 
терминал аумағын абаттандыратын  
болады. Жаңа терминалда жолау
шыларға халықаралық стандарт 
талаптарына сай  барлық жағдай 
қарастырылған. Аталған жоба 
өңіріміздің әлеуметтік-эконо
микалық дамуына оң әсерін тигі
зеді. Әуе көлігі қызметін халық
аралық деңгейге жеткізуге, 
авиациялық қауіпсіздікті күшей
туге, жаңа әуе бағыттарының 
ашылуына мүмкіндік артады. 
«Қорқыт Ата» әуежайының жаңа 
терминалы  ежелгі Сыр жерін
дегі заманауи әуе айлағы әрі 
Қызылорданы көріктендіре түсетін 
тағы бір айтулы нысан болатынына 
сенімдіміз, – деді аймақ басшысы.

Шара барысында қоғам қай
раткері, Арал, Жалағаш, Қармақшы 
аудандары және Қызылорда 
қаласының құрметті азаматы, 
«Құрмет» орденінің иегері 
Биғали Қаюпов жерлестерін жаңа 
нысанның құрылысы басталуымен 
құттықтады. Қоғам қайраткері, 
«Құрмет» орденінің иегері, 

Жаңақорған, Шиелі, Сырдария 
аудандары мен Қызылорда қаласы
ның «Құрметті азаматы» Ибрагим 
Әбибуллаев жұртшылыққа бата 
берді.

Жалпы аумағы 7,5 мың шаршы 
метрлі жаңа әуежай ғимаратының 
құны 31 млн АҚШ доллары. Нысан 
пайдалануға берілген кезде көлік 
саласының көрсеткіші артпақ.  
Нақты айтқанда, 2025 жылға қарай 

рейс саны 3000-ға жетеді деп 
күтілуде. Тасымалданған жолаушы 
саны 260 мыңнан 500 мыңға 
дейін ұлғайса, жүк тасымалы 150 
тоннадан 300 тоннаға дейін артады 
деп жоспарлануда. Құрылыс 
кезінде 600-ден астам адам 
жұмыспен қамтылса, аяқталғаннан 
кейін 64 жаңа тұрақты жұмыс орны 
ашылмақ.

А. Сайдулла

ЖАҢА ӘУЕЖАЙ: 
қала қақпадан басталады

Тұрғындарды баспанамен қам
тамасыз етуде аймақта ілкімді істер 
жетерлік. Сонымен бірге облыс 
орталығында күн санап құрылыс 
жұмысы қарқын алғанын байқауға 
болады. Сол жағалауда бой көтеретін 
ғимараттар саны биыл тағы артпақ. 
Мәселен, жыл соңына дейін мұнда 
инвестор қаржысы есебінен құны 800 
млн теңгені құрайтын жаңа автовокзал 
салу жоспарлануда. Бұдан бөлек 
құны 2,7 млрд теңге болатын «Қан 
орталығы» келер жылы ел игілігіне 
берілмек.

Биыл тағы 692 мың шаршы метр 
тұрғын үй пайдалануға беріледі. Оған  
облыстық бюджеттен 2,7 млрд теңге 
қаржы бөлінген. Қазіргі таңда 982 
пәтерлі 23 тұрғын үйдің құрылысы 
жүруде. Оның ішінде сатып алу 
құқығынсыз жалға берілетін 462 
пәтерлі 12 тұрғын үй бар. Ал несиелік 

тұрғын үй құрылысы бойынша 
биыл 520 пәтерлі 11 тұрғын үйдің 
құрылысын салу көзделуде.

Сонымен қатар сол жағалаудағы 
тұрғын үй құрылысы биыл жаңаша 

сипат алады. Алдағы уақытта бұл 
маңнан 84 пәтерлі 7 қабатты 6 тұрғын 
үй құрылысы басталмақ.

А. Біркенов

Бүгінде бұқаралық спортты дамыту жүйелі жүзеге 
асып келеді. Бұған мемлекет тарапынан қолдау да аз емес. 
Жастардың бос уақытын тиімді өткізу, салауатты өмір 
салтын ұстануы мақсатында барлық аумақта спорттық 
ойын алаңдары салу көзделген. 

АҚМЕШІТ АПТАЛЫҒЫ

МАМАН КЕҢЕСІСәуле Жаканова, Қызылорда облыстық перинаталдық орталығы бас 
дәрігерінің  пациенттерді қолдау және ішкі бақылау жөніндегі орынбасары, 
жоғары санатты акушер-гинеколог дәрігер: 

ДЕНСАУЛЫҚ

 – Сәуле Сәменқызы, іңгәлаған 
сәбидің үні естілетін шаттық 
ұясы облыстық перинаталдық 
орталығында ана мен бала үшін 
қандай жақсы жаңалықтар, 
сүйіншілейтін қандай жетістіктер 
туралы айтсақ...

– Ана мен бала денсаулығын 
жақсартуға үшін сапалы қызмет 
көрсету үшін білікті мамандар,  
заманауи медициналық жабдықтармен  
қамтамасыз ету және талапқа сай  
ғимарат болуы қажет. Елімізде 
халықтың денсаулығын жақсартуға 
арналған 2021-2025 жылдарға 
арналған «Ұлт саулығы» бағдарламасы 
қабылданғаны белгілі. Бағдарламада 
ана мен балаға қолдау жасау үшін 
бірқатар мәселелер қарастырылған. 
Яғни, орталықтың медициналық 
құрал-жабдықтармен қамтамасыз 
етілуі және басқа да жоспарлар кезең-
кезеңіменн жүзеге асуда. Мұнан 
бөлек ел денсаулығын жақсарту үшін 
жол картасы қабылданып, медицина 
қызметкерлерінің біліктілігін 
арттыру, маман даярлау, заманауи 
техникалармен жабдықтау міндеті 
қойылған. Аталған бағдарламаның 
аймақта орындалуы бойынша  ана 
мен баланың саулығын әрдайым 
сараптап, министрлікке тиісті ақпарат 
беріп отырамыз. Бүгінде орталық 
дәрігерлермен қамтамасыз ету 92 пайыз, 
орта буын мамандарымен 100 пайыз 
қамтылған. Орталықта реаниматолог 
мамандардың жетіспеушілігі 38 
пайызды құрайды.  2021 жылы 
орталықта бар болғаны 5 реаниматолог 
болса, өткен жылы 5 реаниматолог 
жас мамандар келді. Олардың ішінде 
облыс әкімінің грантымен оқығандар, 
резидентура бітірген жас дәрігер-
мамандар бар. Бұл орталық үшін атап 
айтарлық жетістіктің бірі. Сондай-ақ 
бір резидентті орталық өзі оқытуда. 
Ал мамандардың біліктілігін арттыру, 
тәжірибе алмасу бойынша барлық 
мүмкіндіктерді тиімді пайдаланып, 
қолдау жасалуда.

Орталықты заманауи жабдықтармен 
қамтамасыз ету бойынша да жақсы 
жаңалықтарымыз аз емес. Мәселен, 
өткен жылы орталық қаржысымен 
«Тион» ауаны зарарсыздандыруға 
арналған тазартқыш, НК-400 шприц 
сорғысы, қосымша құрылғылары бар 
жаңа туған нәрестелер үшін фототерапия 
шамы, жаңа туған нәрестелерге 
арналған «Т» тәрізді схемасы бар 
неонатальды ашық реанимациялық 
жүйе, жергілікті бюджет есебінен 
ВасТ/ALERT 3D Combo қан 
құрамындағы микробактерияларды 
анықтайтын автоматты бактериоло
гиялық анализаторы және демеушілер 
қолдауымен нәрестелер үшін видео
ларингоскоп алынды. Биыл тағы да 
жаңа жабдықтар алу жоспарлануда. 
Орталықтың заманауи жабдықтармен 
қамтамасыз етілуі бойынша  сарапшы
лардың өзі оң бағасын беріп жатады.

Орталықта жүктемені  азайту 
мақсатында соңғы 1-2 жылда аудандық 
бөлімшелерді екінші деңгейге көтеріп, 
жеңіл патологиядағы әйелдерді 
өздеріне қалдырып жатырмыз. Ал Арал 
ауданының перзентханасын үшінші 
деңгейге көтеріп, орталық қызметімен 
деңгейлес болды. 2021 жылы орталықта 
12384 босану болса, былтыр бізде бұл 
көрсету 1000-ға азайды. Бұл – аудандық 
перзентханалардың деңгейін көтерудің 
нәтижесі.

– Соңғы кездері ана мен бала 
денсаулығына байланысты өзекті 
мәселелер көп екені байқалады. 
Мәселен, мерзімінен ерте босану, 
кесарь тілігі, аз салмақтағы 
нәрестелер... Мұның себебі неде?

– Жүкті әйелдердің мерзімінен 

ерте босану көрсеткіші – 6,5-
7,2 пайызды құрайды. Жыл 
басынан бері екі айда 112 ерте 
босану болып, 11 сәби  1000 

гр. дейін салмақта дүниеге 
келді. Мерзімінен ерте босану 

ананың денсаулығына тікелей 
байланысты. Әйелдің аурушаңдығы, 

жүктіліктің асқынуы, жүктілікті 
жоспарламау, босану жиілігі де әсерін 
тигізеді. Негізі әр баланың арасы 3 
жыл болу керек. Мұны босанған жас 
аналардың барлығына түсіндіріп, 
денсаулығын қалыпқа келтіру өзі 
үшін де, сәби үшін де маңызды 
екені айтылып жүрсе де, жыл сайын 
босанатын әйелдер қатары аз емес екені 
белгілі. Сонымен қатар қан қысымының 
жоғары болуы, жүктіліктің қан кету 
сияқты асқынулары, жиі жоспарлаусыз 
жүктілік әйелдің мерзімінен бұрын 
босануына әкеліп соғады. Мерзімінен 
бұрын босанулар көбейген сайын 
салмағы  аз нәрестелер де көбейетіні 
белгілі. Оның үстіне 2007 жылдан 
бастап  денсаулық сақтау министрлігі 
шешімімен 500 грамм шақалаққа 
күтім жасауға көштік. Сол себепті 
бүгінде 500 грамм сәбиді аман алып 
қалуға күтім жасалады. Ал нәтижесіне 
келер болсақ, коронавирус әсері ана 
мен бала денсаулығына кері әсерін 
тигізгені жөнінде айта кеткен жөн 
болар. Пандемиядан бұрын аз салмақты 
нәрестелердің өмір сүруге қабілеттілігін 
50 пайызға дейін көтерсек, короновирус 
инфекциясының таралуынан кейін бұл 
көрсеткіш 33,3 пайызға түсті. Жалпы 
жүктіліктің дамымай қалуы, түсіктің 
көбеюі бүгінгі күннің өзекті мәселесі. 
Облыс бойынша сәбилердің өлімінің 
көбеюіне де осы коронавирус әсері 
жоқ емес деп  ойлаймын. Әрине, менің 
қолымда ғылыми зерттеу фактісі жоқ. 
Дегенмен мұның салдары болатыны 
белгілі. Алдағы уақытта мұны ғалымдар 
да зерттеп, ковидтің әсерінің нәтижесін 
айтатын шығар.

– Бүгінде ауырып  жаны 
қысылған ел санавиацияның 
игілігін көруде. Шалғайдағы 
жүкті әйелдің аман-есен 
босануына, елді мекендердегі 
ауыр жағдайдағы ана мен 
баланың аман-есен отбасына 
оралуына санавиацияның 
септігі көп екенін жазып та жүрміз. 
Бұл туралы тарқатып айтсаңыз...

– Аймақта санавиация қызметі 
жолға қойылған. Аудандармен, 
республикамен байланыс жүйелі 
жүруде. Қажетті жағдайда 
республикалық деңгейден 
телемедицина арқылы кеңес алу, ал 
ауыр жағдайларда санавиация қызметі 
әркез дайын. Көбіне республикалық 
орталықтарға жедел жеткізу жағдайы 
нәрестелердегі жүрек ақауы бар 
балаларға ота жасау және аз салмақта 
туылған нәрестелердің көздегі 
ақауға байланысты лазерь арқылы 
түзеу жағдайы бойынша санавиация 
қызметіне жүгінеміз.

Жалпы, қазір жүктілік кезінде 
болашақ ана үш мәрте скринингтен 
өтеді. Бұл іштегі ұрықтың денсаулық 
жайын алдын ала білуге, ақаулар болса 
ертерек анықтау үшін жүргізіледі. Бұл 
да ана мен баланың денсаулық жайын 
алдын ала болжауға пайдасын тигізуде.

– Дәрігер ретінде ана мен бала 
мәселесіне байланысты сізді қандай 
мәселе ойландырады?

– Өмірге қалаулы бала дүниеге келсе 
екен деймін. «Әзір жоспарламаған 
едім», «байқамай көтеріп қалдым» 
деген оймен баланы дүниеге әкелу 
азайса екен. Әрбір отбасы әрбір 
сәбиін дүниеге әкелерде алдын 
ала жоспарлап, физиологиялық, 
психологиялық жағынан дайын болса, 
өмірге сау бала келеді. Әйтпесе, өз 
денсаулығына қарамай, емделуге 
уақыт таба алмай дүниеге сәби 
әкелудің кері әсері болатыны белгілі. 
Қазір «Мектеп медицинасы» шарасын 
жүйелі жүргізуге талап қойылуда. 
Яғни мектеп жасындағы қыздардың 
денсаулығына мән беру. Ашығын 

айтқанда, бала кезеңнен жасөспірім 
кезеңге аяқ басқан тұста денсаулық 
жайы назардан тыс қалып қояды. 
Сол себепті жасөспірім кезден 
қыздардың денсаулығын 
тексеріп, денсаулығында кінәрат 
болса, дер кезінде анықталып, 
емдеу жұмысы жүргізілуде. Бұл 
мәселеге ерекше назар аудару 
нәтижелі болатыны сөзсіз. Со
нымен қатар қалада «Жастар 
орталығы» жақсы жұмыс іс
теуде. Жастар денсаулығын 
қадағалау үшін тиісті маман
дар қамтылып жұмыс істеуде. 
Сондай-ақ БАҚ арқылы ма
ман кеңесінің ұдайы берілуі 
де халықтың медициналық 
сауатын арттыруға, 
дұрыс ақпарат жеткізуге 
септігін тигізеді. 
Себебі ғаламтордағы 
мыңдаған ақпаратты 
елеп-екшемей, өзді
гінен емделетіндер 
де жоқ емес. Ма
манның кеңесін
сіз өз бетінше 
еделу, өз бетінше 
диагноз қойып, 
ем қабылдау 
дұрыс емес 
екенін көп
шілік тү
сінсе екен 
д е й м і н . 
Баланың 
денсау
л ы ғ ы 
а н а

сының денсаулығына тікелей байла
нысты. Әйелдің денсаулығы дұрыс 
болса, анадан алып туады.

– Әрине, өмір болған жерде мәселе 
бар. Сізбен сұхбаттасарда әйелдер 
арасында сауалнама жүргізгенімізде 
«төсек-орны дұрысталса екен», «та
нысың болмаса, қарамайды» деген 
пікірлер айтылды. Бұған не айтасыз? 
Шынында, таныс болу керек пе?

– Халықтың арасында «танысың 
болмаса қарамайды» деген теріс түсінік 
қалыптасқан. Негізі көпшілік осы теріс 
түсініктен арылу керек. Орталықтан 
әрбір ана мен баланың отбасына 
аман-есен оралуы әрбір дәрігердің 
абыройы, тілегі. Ешкім де өзіне жау 
емес, қызметте абыройлы болып, 
елдің алғысын алғысы келеді. Негізі 
әрбір әйел босануға келгенде ерекше 
назар аударғанды талап етеді. Дәрігер 
жанынан бір қадам кетпегенін қалайды. 
Қазір  орталықта білікті, тәжірибелі 
акушерлерге дәрігердің қатысуынсыз 
физиологиялық босануларды жүргізуге 
рұқсат берілген. Осындай жағдайларда 
дәрігерді іздейтіндер, дәрігер келмеді 
деп шағым жасайтындар болады. Бір 
сөзбен айтқанда, әрбір әйел ерекше 
назар аударғанды қажет етеді. Кейде 
көпшілігінде қорқыныш болып 
та, таныс іздейді. Сонымен қатар 
әлеуметтік желідегі ақпараттың да әсері 
бар. Мәселен, кейде біреу шағым жаса 
қалса, оған жүздеген пікір жазылып, 
кейбіреулер алдын ала қорқып қалғанын 
да жазып жатады. Негізі болашақ ана 
босануға қорықпай, уайымға берілмей, 
психологиялық дайын әрі серіктесін де 
алдын ала дайындап келу керек. Кейде 
толғатып жатқанда жанына серіктес 
іздеп, телефонмен шақырып жататын 
жағдайлар да кездесіп жатады. Сондай-

ақ серіктесі де психологиялық қолдау 
көрсетуге дайын болу керек. Кейде 
дәрігерге кедергі жасап, бірден дауыс 
көтеріп, жағдайды қиындатататындар 
да бар. Бұл да босануға әсерін тигізеді.

Төсек-орынға байланысты ша
ғымдар айтылады. Заңдылығына сәйкес 
керуерттердің жарамдылық мерзімі бар. 
Сонымен қатар мемлекеттік тапсырыс 
аясында тендерді қай кәсіпорын ұтып 
алса, сол мекемеден алуға тиіспіз. 
Мәселен, керуерттің жарамдылық 
мерзімі 10 жыл болса, 3-4 жылда-ақ сыр 
бере бастайды. Ал төсек жабдықтары бір 
жуғаннан кейін түсі оңып қалады. Мұны 
жарамайды деп тастай салмаймыз. 
Әрбір жағдайда заңдылыққа сүйенеміз. 
Ең бастысы, төсек-орын таза.

– Бас дәрігердің орынбасары 
ретінде ай сайын, апта сайын арыз-
шағымға сараптама жасап отырасыз 
ба? Көбіне қандай шағым айтылады?

– Әрдайым «сол жерде, сол мезетте» 
деген қағиданы ұстанамыз. Мәселен, 
пациент тарапынан шағым айтылса, сол 
мезетте шешімін табуға тырысамыз. 
Шыны керек, кейде дәрігер мен 
пациент арасында қарым-қатынастың 
жетіспеушілігі, дәрігердің пациентке, 
оның жақындарына жалпы жағдайды 
түсіндіре алмауына байланысты 
туындап жатады. Жалпы, шағымның 60 
пайызы осындай. Бұл да шешілмейтін 
мәселе емес. Әрине, дәрігердің әр 
пациентпен ерекше көңіл бөлуге кейде 
уақыты жетпей жатады. Ал пациенттің 
әрқайсысына өз жақыныңдай  назар 
аудару, жылы сөз керек. Кейде 
пациенттерге арқасынан қағу, жылы сөз 
жетпей жатады.

– Сұхбатыңызға рахмет. 

Сұхбаттасқан Гүлмира 
ДІЛДӘБЕКОВА

Дүниеге дені сау ұрпақ 
әкелу ананың денсаулығына 
байланысты. Дүниеге шыр етіп 
келген әрбір баланың денсаулығы 
мығым болса, салауатты өмір 
сүрсе, біздің болашаққа басқан 
қадамымыз айқын деп есептеймін.

Балаға алғашқы айда 
жасалатын күтімге тоқталатын 
болсақ, нәрестеге табиғи 
матадан тігілген кең, ыңғайлы 
киім кигізіңіз. Баланы бос 
құндақтау қағидаттарын 
сақтаңыз. Балаға туғаннан 
бастап көру, тыңдау, сезу 
және қозғалу мүмкіндігін 
беріңіз.  Баланы ыстық
татып жібермеңіз. 
Бала жатқан бөлмеде 
ешқашан шылым 
шекпеңіз. Аталған 
ережелерді сақтау 
баланың өміріне қауіп 
төнуінің алдын алуға 
мүмкіндік береді. Ет
петінен жатқанда, тегіс 
емес жерде, жастыққа 
жатқызған кезде, қатты 
ыстықтаған жағдайда және 
темекі түтініне тұншықса 
баланың өміріне қауіп төнуі 
мүмкін.

Баланы алғаш шомылдыру – 
өте жауапты әрі баланы біршама 
шошытатын сәт. Күйеуіңізден, 
анаңыздан, медбикеден көмек 
сұраңыз. 6 айға дейін баланы 
күн сайын шомылдырыңыз, 
оның терісіне, кіндігіне, көзі мен 
құлағына мұқият күтім жасаңыз. 
Баланы шомылдыру үшін 
көлденең ваннаны пайдаланыңыз. 
Ваннаға салмас бұрын судың 
температурасын өлшеңіз, судың 
температурасы 37С градустан 
аспауы тиіс. Бір қолыңызбен 
баланың басын арқасымен 
бірге, екінші қолыңызбен аяғын 
ұстаңыз. Оны суға кеудесін 
жабатындай етіп батырыңыз, 
одан соң аяқтарын ұстап тұрған 
қолыңызды жіберіңіз. Нәрестенің 
беті мен басын жуу үшін дымқыл 
шүберекті пайдаланыңыз. Баланы 
тез әрі еппен жуындырып, 
бірден құрғақ, жылы сүлгіге 
орап алыңыз, сүртпей, жай ғана 
құрғатып алыңыз. Шомылдыру 
ұзақтығы – 5-7 минут. Осы уақыт 
ішінде баламен сөйлесіп, оған ән 
айтуды ұмытпаңыз. Балаларға 
арналған сабынмен аптасына екі-
үш рет жуындырыңыз. Тері мен 
кіндікке күтім жасаудың негізгі 
қағидаты – таза әрі құрғақ болуға 
тиіс. Кіндіктің тұқылы өңдемей-
ақ, ешбір байлап, таңусыз 
өздігінен кеуіп, түсіп қалады. 
Күнделікті күтім жасаған кезде 
антисептиктерді пайдаланудың 
қажеті жоқ. Кіндіктен сұйық 
бөлінген немесе жағымсыз иіс 
шыққан жағдайда кіндіктің 
айналасындағы тері қызарып 
немесе сәбидің терісінде іріңді 
бөртпе пайда болса, міндетті 
түрде дәрігерге қаралу керек. 
Балаға күтім жасаған кезде 
баланың стерильді жағдайда 
емес, тазалықта өсуге тиіс екенін 
ұмытпаған жөн. 

Сонымен қатар сәбидің анасы 
мен медицина қызметкерлері 
нәресте терісінің түсін бақылап, 
онда сарғыш түстің пайда 
болмауын айырықша қадағалауы 
тиіс. Тері жамылғысы мен 
сілекей қабығының сарғыш 
тартуы – нәрестелік кезеңде жиі 
кездесетін жағдайлардың бірі, ол 
күні жетіп туған нәрестелер үшін 
2 аптаға, шала туған нәрестелер 
үшін 3 аптаға созылады. Мұндай 
жағдайда дәрігер мен учаскелік 
медбике сәбиді бақылап отыруға 
тиіс.

Сәбилер туған сәттен бастап-
ақ көреді, естиді, түрлі иістерді 
ажырата алады. Сәби анасын, оның 
бет құбылысын көреді, дауысының 
өзгерісін сезеді. Баламен көбірек 
сөйлесу қажет, күлімсіреп, оның 
көзіне қарау керек. Ең дұрысы – 
сәбиді емізіп отырғанда сөйлесу. 
Сәби мейірім мен ықыласты 
соншалықты күтеді. Бір және екі 
айлық аралығында бала анасына 
қарап алғаш рет күледі. Егер 
анасының көзі, сөзі, қимылы 
махаббат пен сүйіспеншілікке 
толы болса, сәби өзін тыныш әрі 
қауіпсіз сезінеді.

Бұл кезде бала не істейді? 
20-30 минут бойы 

омырауды жақсы 
сорады, емізу 
аралығында 
ж а қ с ы 

ұ й ы қ т а й д ы ; 
ұйқының ұзақтығы – 
күніне 15-16 сағат. Алғашқы 
апта ішінде нәресте 18 сағаттан 
ұйықтауы мүмкін. Баланы ішімен 
етпетінен жатқызған кезде басын 
көтеруге тырысады. Дыбысқа 
елеңдейді. Өзінің қажетін жылау 
арқылы білдіреді, сондықтан оның 
мазасыздануының себептерін 
анықтау қажет. Бұл кезеңде 
ата-аналар балаға көңіл бөлуге, 
қараусыз қалдырмауға, балаға 
сөйлеп, ән айтуға тиіс.

Нәресте анасының, әкесінің 
немесе оған күтім жасайтын 
басқа адамдардың қасында болуға 
тиіс. Ана мен баланың бірге 
болуы, сондай-ақ отбасындағы 
туыстар арасындағы жылы қарым-
қатынас – баланың қауіпсіздігін 
қамтамасыз етуге мүмкіндік 
беретін, нәрестеге күтім жасаудың 
аса маңызды компоненттері. 

Есте сақтаңыз: баланың 
қауіпсіздігі оған күтім жасайтын 
адамдарға толығымен және 
тұтастай байланысты! Бала еміп 
жатқан кезде ұйықтап кетпеңіз, 
оның тұншығып қалуы мүмкін. 
Егер анасы шаршаған болса, 
ол баланы емізіп жатқан кезде 
қасында біреудің болғаны дұрыс. 
Бала алғашқы күндері өз денесінің 
температурасын өзі реттей 
алмайтындықтан, оны ыстықтатып 
немесе суықтатып алмаңыз. 
Сәби үшін дененің қалыпты 
температурасы – 36,5 – 37,5С. 
Сәбидің демалысын бақылаңыз. 
Бұл жаста оның демалысы біркелкі 
болмайды, ол біресе жиі, біресе 
сирек демалады, кейде демін біраз 
уақытқа ішіне тартып алады. Жиі 
немесе керісінше, сирек демалу, 
кейде қиналып демалу қандай 
да бір аурудың белгісі екенін 
ұмытпаған маңызды. Мұндай 
жағдайда медицина қызметкерінен 
тез арада кеңес алу керек. Баланың 
басында өте жұмсақ бөлік – 
еңбегі болады. Бұл – баланың 
басының өсуін қамтамасыз 
ету үшін қажетті мембрана 
түріндегі сүйекаралық түзілім. 
Нәрестелердің көпшілігінің 
туған кезде еңбегінің көлемі 2х2 
см құрайды және шамамен 14 
айлығында жабылады. Дәрігер әр 
барған сайын баланың еңбегінің 
мөлшерін тексереді. Баланың 
еңбегі ерте немесе кеш жабылған 
жағдайда оның себебін анықтау 
үшін дәрігер қосымша тексеру 
тағайындайды. Баланы қараусыз 
қалдырмаңыз. Сізге көмектесетін 
адамдар мен туыстарыңыздың 
да бала күтіміне байланысты 
ережелерді сақтайтынына көз 
жеткізіңіз.

 Шынар АХМЕТОВА,
 облыстық перинаталдық 

орталығы, «Нәрестелер 
патологиясы» бөлімінің 

меңгерушісі, жоғары санатты 
неонатолог дәрігер

«ҚАЛАУЛЫ БАЛА 
ДҮНИЕГЕ КЕЛСЕ ДЕЙМІН»

ЖАҢА ТУҒАН 
нәрестенің күтімі

«Әр отбасында қалаулы бала дүниеге келсе екен», – дейді сұхбат кейіпкері. 
Бұл қаншама уақыттан бері қанша ана мен баланың аман-есен үйіне оралуына 
өз септігін тигізіп жүрген тәжірибелі дәрігердің тілегі.

Күн сайын қанша баланың жарық дүниеге келіп, ананың ең бақытты сәтіне 
куә облыстық перинаталдық орталығы ұжымына артылар жауапкершілік жүгі 

ауыр. Жасыратыны жоқ, көп  жағдайда халық орталық атына алғыс 
айтса, арасында шағымданып жатады. Себебі ана мен бала тақырыбы 

қай кезде де өзекті. Орайы келгенде орталықтың бүгінгі тыныс-
тіршілігін, жетістігі мен мәселесін, жаңалығын жазғанды жөн 
көрдік. Бұл тақырыпта орталық бас дәрігерінің пациенттерді қолдау 
және ішкі бақылау жөніндегі орынбасары Сәуле Сәменқызымен 
сұхбаттасқан едік.



Бүгінде бұл терапия халық арасында 
жиі қолданылып келеді. Әйткенмен кейбірі 
мұның мағынасын жетік білмеуі мүмкін. 
Олай болса, зерделеп көрсек. «Арт-
терапия» атауы латын тілінен аударғанда 
«көркем өңдеу» дегенді білдіреді. 1938 
жылы суретші Адриан Хилл арт-терапия 
терминін алғаш қолданысқа енгізген. 
Науқастармен жұмыс істеу кезінде ол 
бір нәрсені байқады. Шығармашылық 
қайғыны ұмыттырады. Науқас аурумен 
күреседі. 1950 жылы АҚШ-та алғашқы арт-

терапия қолданылды. Бүгінгі күні ол жеке 
және топтық іс-шаралар түрінде өткізіліп 
жүр. 

Сонымен... Арт-терапияға ертегі 
жазу, би билеу, ән айту, ойын ойнау, 
фото-терапия, сурет салу кіреді. Ал қазір 
қуыршақ-терапия, музыка-терапия сияқты 
жаңа түрлері шыға бастады. Мамандардың 
айтуынша, адамға берер пайдасы өте 
көп. Айталық, алаңдаушылық, стресс, 
депрессия, көңіл-күйдің нашарлығы, 
эмоционалдық тұрақсыздық, жалғыздық 
сезімі, өмірлік қиын жағдайлар, қорқыныш, 
фобия, дүрбелең, өзін-өзі бағаламау, 
мидағы жаман ойлардан құтылуға 
көмектеседі. Сонымен қатар ақыл-ойдың 
жағдайын үйлестіреді, адамның қабілетін 
ашуға, қоғаммен байланыс орнатуға 
мүмкіндік береді. Эмоцияны реттейді.

Маман не дейді? 

Қазіргі күні қалада арт-терапия әдісін 
«Мансап» мектебінің бейнелеу өнерінің 
мүғалімі Гүлзат Жұрқабаева көпшілікке 
қолданып жүр. 

– Арт-терапияны «Мансап» мектебінің 
оқушыларына, одан кейін мұғалімдерінен 
бастадық. Яғни кейбір арт-терапиялық 
жаттығуларды күнделікті сабақ 
жоспарыма енгізе бастадым. Керемет 
нәтижелерді көрдім. Қазіргі таңда осы 
әдісті сұраушылар көбейді. Отбасылық 
кафелерде басқа да оқушыларға көрсетіп 
жүрмін. Сонымен қатар онкологиялық 
орталықта осы арт-терапияны қолданып 
көрдік. Ол жақта емделіп жатқан жандарға 
да жақсы әсер етті. Өйткені мұның пайдасы 
өте көп. Сурет салу арқылы адамның ішкі 
дүниесіндегі нәрселерді сыртқа шығарады.

Ал оқушыларға келсек, Яна деген 
оқушым бар. Сол қызбен 1 жыл бойы 
жұмыс істедім. Ол өте таланты, бірақ өзіне 
деген сенімсіз, тұйық қыз. Арт-терапияның 
пайдасы тиді. Негізі мендегі оқушылардың 

көбі 
а ш ы

ла бермейді. Ойын 
ашық айтпайды. Ал осы арт-

терапия жақсы әсер етуде. Қазіргі кезде 
оқушыларымнан өзгерістерді байқап, 
қуанып жүрмін, – деді маман иесі. 

Арманды суреттеу қажет

– Негізі өзім арт-терапия арқылы 
емделу дегенге келіспеймін, маман ретінде 
айтарым, арт-терапиядан өзіңді табу дегім 
келеді. Айталық, адамның бойындағы 
ұйықтап жатқан талантты ашу. Мысалы, 
бұл визуализация жасау арқылы жүзеге 
асады. Бір оқиғаны айта кетейін. Арт-
терапияға қатысқан жас қыз Түркияға 
баруды армандады. Сөйтіп, өзінің Түркияда 
жүргенін көз алдына елестете отырып, оны 

сезініп, бояулар арқылы салып, миға хабар 
бере бастады. Ал миға хабар келгеннен 
соң жолын іздестіруге кіріседі. Бір күні 
ойламаған жерден Стамбул қаласына 
барып келді. 

Тағы бір мысал, жас отбасы Грузияның 
Батуми қаласына барып, күйеуі екеуі «Али 
мен Нино» ескерткішін көргісі келеді. Бірақ 
оған өзі армандаған елге емес, шетелдің 
біраз жерлерін көру бұйырады. Содан 
кейін ол кейіпкеріммен бірге өзіне қатты 
ұнайтын ескерткішінің суретін салдық. 
Расында да, 1 айдан соң барып келді. 
Ең алдымен Алланың құдіреттілігі және 
ниет деп ойлаймын. Содан кейін ойыңды 
дұрыстап, миға ақпарат беру керек. Ал 
моторика және түстер де адамға әсер етеді, 
– деді Гүлзат.

Күйзелістен айықтырады 

Шығармашылықпен айналысу – күй
зелістен арылудың бір әдісі. Бар ынтамен 

сурет салу кезінде уайымыңызды артқа 
қалдыратыныңызды байқаған боларсыз. 
Мысалы, жиналыста әріптесіңіздің немесе 
бастығыңыздың наразы сөздерін тыңдап 
отырған кезде автоматты түрде блокнотты 
қаламмен шимайлап отырасыз. Кейде 
қандай да бір жағымсыз жағдайды бастан 
өткерген соң антистресс-бояғышты алып, 
суретті боясаңыз, тек қандай түстерді 
таңдауды ғана ойлайсыз.

Біздің миымыз өзімізді артық 
уайымнан қорғайтындай жасалған. Адам 
әңгіме барысында әрлі-бері жүре алады 
немесе терезеге қарап отырады. Кей 
адамдар жұмыс бастан асып жатқанда 
аяғын дірілдетеді болмаса алға-артқа 
тербеліп отырады. Мұның барлығы денені 
тыныштандырады. Мазасыз адамдар үшін 
сурет салу керемет шешім, ол жағымсыз 
эмоциялардан арылуға және бойына 
жиналып қалған жүктемені жеңілдетуге 
көмектеседі.

Өзіңді түсінуге жәрдемдеседі

Балалар қолына қарындаш пен ақ 
парақ алса, бірден ойдан сурет сала 
бастайды. Себебі кейде ойыңызды сөзбен 
жеткізгеннен гөрі сурет арқылы жеткізу 
оңайға түседі. Сондықтан психологияда 
адам жағдайын суретпен анықтайтын 
әдіс бар. Бұл әдісті тек бала кезде емес, 
есейген кезде де қолдануға болады. Оған 
қоса ауызша айтылғанға қарағанда көз 
алдындағы сурет арқылы ақпарат жеңіл 
қабылданады. Бұған дәлел ретінде көшедегі 
жол белгілерін немесе мақаладағы 
инфографикаларды алсақ болады.

Сонымен қатар сурет салу арқылы 
уайымыңызды немесе армандарыңызды, 
жағымды естеліктеріңізді көрсете аласыз. 

Мысалы, алға қойған мақсаттарыңызды 
коллаж етіп жасауға әрі күнделігіңізге 
дайын суреттерді жабыстыруға болады. Ол 
үшін суретті керемет сала білу міндет емес.

Адам шығармашылықпен айналысқанда 
логика мен рационалдылыққа жауап 
беретін мидың сол жақ жарты шары өшіп 
қалады да, бізді шектемейді. Бұл уақытта 
ерекше ойлауға ықпал ететін мидың оң 
жағы іске қосылады. Екі жарты шардың 
ортақ жұмысы жағдайды дұрыс бағалауға, 
яғни оның негізінде аса қорқынышты емес 
екенін түсінуге көмектеседі. Кейде сурет 
салу мазалап жүрген сұрақтарға да жауап 
береді екен. Бірақ оны да сезе білу керек.

Тілші түйіні
Міне, сурет салудың өзі – үлкен өнер. 

Ал ол өнердің ішінде рухани демалыс та, 
жан тыныштығы да, арман мен қиялдың 
шындыққа айналуы да бар. Тек оған сенім 
керек. Ал сенім алға жетелейді.

Ақтолқын НҰРЛЫБАЙ,
Суреттерді түсірген 

Нұрболат НҰРЖАУБАЙ

жүйелері» талаптарына сәйкес KZ. 4310318.07.03.01178 нөмірімен сертификатталған.  
Аптасына 2 рет, сейсенбі, сенбі күндері шығады.
Жарияланған материалдардағы пікірлер редакция көзқарасымен сәйкес келе бермейтіндігі, деректер 
мен мәліметтердің нақтылығына автордың, хабарландыру иесінің жауапты екендігі ескертіледі.
Жарнама мазмұнына жарнама беруші жауапты.

Газет редакцияның компьютер орталығында теріліп, 
беттеліп, «АSU» баспа үйі» ЖШС сенімгерлік 
басқаруындағы «Сыр медиа» ЖШС баспаханасында
басылды.  Тел: 8(7242) 40-06-68
Газеттің  таралымы бойынша  70-14-08 телефонына 
хабарласуға болады. 
Қызылорда қаласы, Бейбарыс Сұлтан көшесі 4 А.
Таралымы 2922                      Тапсырыс №372

4 syr-media.kz
aqmeshit-aptalygy.kz

№22    18 наурыз, 2023 жыл

АҚМЕШІТ АПТАЛЫҒЫ

Қазанғап атындағы Қызылорда му
зыкалық жоғары колледжінің ұйым
дастыруымен өткен тарихи-тағылымдық 
шара мемлекет қайраткерінің еңбегін 
насихаттау мақсатында ұйымдас
тырылған.

Жиында Т.Жүргеновтің өнер саласына 
сіңірген еңбегі, рухани мұраларды 
дәріптегені туралы танымдық ақпарат 
айтылды. Тағылымы мол шараға жиыл
ған жұртшылық Қазанғап атындағы 
Қызылорда музыкалық жоғары кол
леджінің өнерпаздарының, жыраулар мен 
термешілердің өнерін тамашалады. 

– Барлығыңызды көрісу күнімен құт
тықтаймын. Руханият ордаларының 
бірлесіп осындай іс-шара өткізуі 
үлкен іс деп білемін. Ұлт жанашыры 
Т.Жүргеновтің ісін жалғастырушы бүгінгі 
ұрпақ. Бүгінгі кеште осы анық көрінді 
деп ойлаймын. Музей ұжымына үлкен 
алғыс білдіремін. Алдағы уақытта да 
шығармашылық байланыста боламыз», – 
деді Ұлжан Мәлікайдарқызы.  

Тарихи-тағылымы мол, рухани 
кеш облыстық музейде алғаш рет 
ұйымдастырылуда. Өз кезегінде 

өлкетану музейі мен музыкалық колледж 
басшылары шығармашылық байланыс 
орнату мақсатында меморандумға қол 
қойды. 

А. СЕЙІЛ

Ұлттық өнер – ұлт мұрасы. Әр 
ұлттың руханияты, мәдениеті сол 
халықтың болмысын айқындайды. Сон
дықтан ұлттық болмысты сақтауда ел 
мұрасын дәріптеу, ұрпақтан-ұрпаққа 
жеткізу парыз. 

Осы орайда  Сыр шайыры Омар 
Шораяқұлының өнерін насихаттау 
мақсатында аталған байқау ұйымдас
тырылуда. Байқауға Қазанғап атындағы 
Қызылорда музыкалық жоғары 
колледжінің студенттері қатысты. 
Шарада танымал ақын, шайырдың 
ұрпағы Серік Ыдырысов жыршыларға 

ақ батасын беріп, ізгі тілегін білдірді.
Жас жыршылар байқау талабына сай 

шайырдың термелері мен дастандарынан 
үзінді орындады. Республикаға танымал 
жыраулар қазылық жасаған байқаудың 
қорытындысымен Аяулым Әбдімажит 
І орынды иемденсе, Досымжан Құр
манғалиев ІІ орын, Қарақат Әбдікерім 
мен Бақытбек Дәулетбек ІІІ орын алды. 
Сонымен қатар Аңсаған Ділдәбекқызы 
мен Жанұзақ Рысбек арнайы жүлдемен 
марапатталды. 

А. ӘЛІМ

Жақында бір құрбымнан анасы арт-терапияның арқасында 
ауруынан айыққанын естіп, таңғалдым. Себебі ол кісінің 
емделіп жүргеніне біраз жыл болған еді. Бірақ осы жолы 
науқасынан жазылуына Алладан кейін арт-
терапияның себеп болғанын біліп, 
қуанып қалдым. Сыр шайыры Омар Шораяқұлының туғанына 145 

жыл толуына орай жас термешілер байқауы өтті. Шараға 
қала әкімінің орынбасары Жанмұрат Сейілов қатысып, 
байқаушыларға сәттілік тіледі. 

Қайраткер 
ұлықталған кеш

Орамды ойдың Омары

Облыстық тарихи-өлкетану мұражайының этнография залында қоғам 
қайраткері Т.Жүргеновтің 125 жылдығына орай «Т. Жүргенов – қазақ 
руханиятының көшбасшысы» атты музыкалық кеш өтті.

БАЙҚАУ

ШАРА

Арт-терапияның 

құпиясы


